
Disponering av overskot frå bompengeinnkrevjing -
Trekantsambandet og Nordhordlandsbrua

Samandrag

Statens vegvesen Region vest har i brev av 4.6.2015 lagt fram forslag til bruk av midlane i 

bompengeprosjekta Trekantsambandet og Nordhordlandsbrua. Fylkesrådmannen tilrår at Hordaland 

fylkeskommune sluttar seg til forslaget frå Statens vegvesen.

Forslag til innstilling:

1. Fylkesutvalet godkjenner Statens vegvesen sitt forslag til disponering av overskytande bompengar frå 

Trekantsambandet.

2. Fylkesutvalet godkjenner Statens vegvesen sitt forslag til disponering av overskytande bompengar frå 

Nordhordlandsbrua.

Rune Haugsdal

fylkesrådmann

Håkon Rasmussen

fylkesdirektør samferdsel

Saksframlegget er godkjent elektronisk og har derfor inga underskrift.

Fylkesrådmannen, 24.08.2015

Etter at bompengeinnkrevjinga er avslutta, prosjekta er bygde og bomstasjonane er fjerna, vil det stå att

noko ledige midlar. Desse skal i samsvar med avtalane fordelast til veganlegg i området der midlane er 

kravd inn. 

Statens vegvesen lagar forslag om bruk av midlane, og fylkeskommunen har vedtaksmynde. Vedlagt brev 

frå Statens vegvesen Region vest av 4.6.2015 omtalar forholdet og forslag til disponering av midlane.

Trekantsambandet

Det står att ca 35 mill kr. Statens vegvesen foreslår å dela desse med ca 11,5 millionar kroner til kvar av 

kommunane: 

 Sveio kommune: diverse tiltak på E39

 Stord kommune: diverse tiltak på E39

 Bømlo kommune: diverse tiltak på Fv542 og Fv23: Dette er tiltak som gjeld Bømlopakken, og er 

midlar som kjem i tillegg til Hordaland fylkeskommune sitt økonomiske bidrag til pakken.

Nordhordlandsbrua

Det står att 0,28 mill kr. Statens vegvesen foreslår at desse vert nytta som delfinansiering av midtrekkverk 

på E39 Tuft – Flatøy.

Fylkesrådmannen sine merknader

For øvrig viser fylkesrådmannen til vedlagt brev frå Statens vegvesen. Fylkesrådmannen har ingen 

merknader til framlegget frå Statens vegvesen, og rår til at Hordaland fylkeskommune sluttar seg til dette.

For liknande saker i framtida vil fylkesrådmannen ta eit initiativ ovanfor Statens vegvesen for å sikra at det 

ikkje treng å gå så lang tid før ein formelt avsluttar bompengeprosjekta og utbetalar overskotet frå 

bompengeinnkrevjinga.


